Албан бус орчуулга

НЭГДСЭН ҮНДЭСНИЙ БАЙГУУЛЛАГЫН

ХОРИХООС ӨӨР ТӨРЛИЙН АРГА ХЭМЖЭЭНД

ХОЛБОГДОХ НААД ЗАХЫН ЖИШИГ ДҮРЭМ

(Токиогийн дүрэм)

/Ерөнхий Ассемблейн 1990 оны 10-р сарын 14-ний 45/110-р тогтоолоор батлагдсан/

1. Үндсэн зарчмууд

1.1. Энэ үлгэрчилсэн дүрэм нь хорихоос өөр төрлийн арга хэмжээг ашиглахад тус дөхөм үзүүлэх үндсэн зарчмуудын эмхтгэл, түүнчлэн хорихоос өөр төрлийн ял хэрэглэж байгаа этгээдүүдийн хувьд наад захын баталгаануудыг агуулна.

1.2. Дүрэм нь эрүүгийн байцаан шийтгэх ажиллагааг хэрэгжүүлэх, ялангуяа эрх зүйн зөрчил үйлдэгчдэд хандахад олон нийтийн илүү идэьхтэй оролцоог хангах, түүнчлэн эрхийн зөрчил гаргагчид нийгмийн өмнө хариуцлага хүлээх мэдрэмжийг хөгжүүлэхэд тус дөхөм үзүүлэх зорилгыг агуулна.

1.3. Дүрэм нь тухайн орны нийгэм, улс төр эдийн засаг, соёлын байдал, түүнчлэн түүний эрүүгийн байцаан шийтгэх системийн бодлого зорилтыг харгалзан хэрэглэгдэнэ.

1.4. Гишүүн орнууд дүрмийг хэрэглэх явцдаа гэмт хэргээс урьдчилан сэргийлэх, нийгмийн аюулгүй байдлын тухайд нийгмийн сонирхол, хохирогчийн эрх, тухайн эрхийн зөрчил гаргагчийн эрхийн хооронд зүй зохистой харьцааг хангахыг эрмэлзэнэ.

1.5. Гишүүн орнууд нь хорих ялыг хэрэглэх явдлыг багасгах замаар бусад боломжийг хангах, эрхийн зөрчил гаргагчийг нийгэмд хэвийн амьдралд эргэж орох хэрэгцээ, нийгмийн шудрага ёсны шаардлага, хүний эрхийг хангах зайлшгүй шаардлагыг харгалзан эрүүгийн байцаан шийтгэх салбар дахь бодлогыг оновчтой болгох зорилгоор өөрийн эрхийн системийн хүрээнд хорихоос өөр төрлийн арга хэмжээг боловсруулна.

2. Хорихоос өөр төрлийн арга хэмжээг хэрэглэх хүрээ

2.1. Энэ дүрмийн хамаарах заалтууд нь мөрдөн байцаалтанд шүүхийн хэлэлцүүлэг болон шүүхийн шийдвэр гүйцэтгэл зэрэг байцаан шийтгэх эрүүгийн бүх шатны бүх этгээдүүдэд хэрэглэгдэнэ. Энэ дүрмийн зорилгоор тэдгээр этгээдүүд нь сэжигтэн, яллагдагч, шүүгдэгч хэн байхаас үл хамааран “эрхийн зөрчил гаргагч” гэж нэрлэнэ.

2.2. Дүрэм нь шашин шүтлэг, арьсны өнгө, хүйс, хэл, улс төрийн болон бусад үзэл, нийгмийн гарал үүсэл, эд хөрөнгийн байдал, төрсөн газар зэргээр нь ялгаварлан гадуурхахгүйгээр хэрэглэгдэнэ.

2.3. Үндэслэлгүйгээр хорих ял хэрэглэх явдлыг гаргахгүй байх, эрхийн зөрчлийн хүнд хөнгөний түвшин, зөрчил гаргагчийн хувийн байдал, нийгмийн хамгаалалтын сонирхолтой хамаарч илүү уян хатан байдлыг хангах зорилгоор эрүүгийн байцаан шийтгэх систем нь шүүхийн өмнөхөөс эхлээд шүүхийн дараах шатанд хорихоос өөр төрлийн арга хэмжээг өргөн сонгох боломжийг тусгасан байх ёстой. Хорихоос өөр төрлийн арга хэмжээний хэлбэр болон тоо нь шийтгэлийг дахин хэрэглэх боломжтой байхаар тодорхойлогдсон байх ёстой.

2.4. Хорихоос өөр төрлийн шинэ арга хэмжээг хэрэгжүүлснийг хөхөөн дэмжих, тэдгээрийг хэрэглэж байгаа практикийг нарийн хянан байнга дүгнэж байх ёстой.

2.5. Хууль болон эрхийн баталгаануудаас хамаарч шүүхийн болон албан ёсны хэлэлцүүлэг хийхгүйгээр зөрчил гаргагчид олон нийтийн хүчээр арга хэмжээ оногдуулах боломжийг анхаарвал зохино.

2.6. Хорихоос өөр төрлийн арга хэмжээг хамгийн бага оролцооны зарчимтай зохицуулан хэрэглэх ёстой.

2.7. Хорихоос өөр төрлийн арга хэмжээг хэрэглэх явдал нь ялыг хүндрүүлэн өөрчлөх буюу дахин хэлэлцэхгүй байх замаар явах ёстой. Гэхдээ энэ чиглэлд тавигдаж буй хүч чармайлтанд саад болох, удаашруулах ёсгүй.

3. Эрхийн баталгаанууд

3.1. Хорихоос өөр төрлийн арга хэмжээг хэрэглэх тодорхойлох, гаргах нь хуулиар тогтоогдоно.

3.2. Хорихоос өөр төрлийн арга хэмжээний сонголт нь зөрчлийн хүнд хөнгөний түвшин, шинж чанар, зөрчил гаргагчийн хувийн байдал, түүнчлэн хохирогчийн эрх, шийтгэлийн зорилгод нийцэн тогтоогдсон шалгууруудын үнэлгээн дээр үндэслэгдэнэ.

3.3. Шүүхийн болон бусад хараат бус бүрэн эрхт байгууллага нь зөвхөн хуульд нийцүүлэн, бүрэн тайлагнах явдлыг хангах замаар шүүхийн бүх шатанд өөрийнхөө үнэмлэхүй эрхийг хэрэгжүүлнэ.

3.4. Зөрчил гаргагчид ямар нэгэн үүрэг хүлээлгэдэг арга хэмжээнүүд нь албан ёсны мөрдөн байцаах ажиллагаа болон шүүхийн өмнөх шатанд хэрэглэгдэх ба зөрчил гаргагчаас зөвшөөрөл авах ёстой.

3.5. Хорихоос өөр төрлийн арга хэмжээг оноох шийдвэр нь зөрчил гаргагчийн өргөдлөөр шүүхийн болон бусад хараат бус бүрэн эрхт байгууллагаар хангагдана.

3.6. Зөрчил гаргагч нь хорихоос өөр төрлийн арга хэмжээг хэрэглэх явцад түүний болон түүний хувийн эрхийг хөндсөн асуудлаар шүүхийн болон бусад хараат бус байгууллагад хүсэлт тавих, гомдол гаргах эрхтэй.

3.7. Олон улсын хэмжээнд хүлээн зөвшөөрөгдсөн хүний эрхийг мөрдөөгүйтэй холбоотой аливаа гомдлыг хангах, хэрэв боломжтой бол хамгаалах зохих механизм хангагдвал зохино.

3.8. Хорихоос өөр төрлийн арга хэмжээ нь зөрчил гаргагч дээр эмнэлгийн болон  сэтгэл мэдрэлийн туршилт явуулах, түүнд бие сэтгэл санааны гэмтэл учруулахыг хориглоно.

3.9. Бүх шатанд хорихоос өөр төрлийн арга хэмжээ авагдсан зөрчил гаргагчийн хүнийх нь нэр төрийг хүндэтгэн хангана.

3.10. Хорихоос өөр төрлийн арга хэмжээг хэрэглэх явцад зөрчил гаргагчийн эрх нь анхны шийдвэр гаргасан бүрэн эрхт байгууллагын зөвшөөрснөөс илүү хэмжээгээр хязгаарлагдахгүй.

3.11. Хорихоос өөр төрлийн арга хэмжээг хэрэглэх явцад зөрчил гаргагчийн гэр бүлийн болон зөрчил гаргагчийн хувийн амьдралын эрхийг хүндэтгэнэ. Таслах ажилд онцгой арга хэмжээ болон хэрэглэгдэнэ.

3.12. Зөрчил гаргагчийн хавтаст хэрэг нь 3 дахь этгээдэд хаалттай нууцаар хөтлөгдөнө. Зөрчил гаргагчийн хавтаст хэрэгтэй хэрэг хэлэлцэж байгаа болон бусад эрх бүхий этгээд л танилцана.

4. Тайлбар

4.1.     Эдгээр дүрэмд байгаа аль ч заалт хоригдож байгаа хүмүүстэй харьцах наад захын жижиг дүрэм, НҮБ-ын насанд хүрээгүй хүмүүсийн талаар шүүн таслах ажиллагаа явуулах наад захын жишиг дүрэм, /Бээжингийн дүрмүүд/, Аливаа хэлбэрээр хоригдсон буюу саатуулагдсан хүмүүсийг хамгаалах зарчмуудын цогц болон эрх зүйн зөрчилүйлдэгсдэд хандах болон тэдний хүний үндсэн эрхийг нь хамгаалахтай холбоотой олон улсын хамтын нийгэмлэгээс хүлээн зөвшөөрсөн бусад баримт бичиг, хэм хэмжээнүүдийг хэрэглэх явдлыг зогсоох байдлаар тайлбарлагдах ёсгүй.

II. ШҮҮХИЙН ӨМНӨХ ШАТ

5. Шүүхийн өмнөх ажиллагааны ерөнхий шаардлагууд

5.1. Боломжтой бөгөөд эрхийн системтэй зохицож байгаа тохиолдолд цагдаа, яллагчийн алба болон эрүүгийн хэргийг шалгадаг бусад байгууллагууд хэрэв нийгмийг хамгаалах, гэмт хэргээс урьдчилан сэргийлэх, эсхүл хуульт ёс, хохирогчийн эрхийг хүндэтгэх явдлыг хөгжүүлэн дэмжихэд заавал эрүү үүсгэх шаардлагагүй гэж үзвэл эрх зүйн зөрчилгаргасан этгээдийг хариуцлагаас чөлөөлөх эрхээр хангагдаж болно.

5.2. Хариуцлагаас чөлөөлөх болон процесс ажиллагаа явуулах шаардлагатай эсэхийг тодорхойлох шийдвэр гаргах зорилгоор эрхийн систем бүр тогтоогдсон шалгууруудыг боловсруулах ёстой. Яллагч боломжтой гэж үзвэл хөнгөн хэрэгт хорихоос өөр төрлийн  хөнгөн арга хэмжээ оногдуулж болно.

6. Шүүхийн өмнөх шатанд хорьж саатуулахаас зайлсхийх нь

6.1. Тодорхой хэргийг мөрдөн шалгах хийгээд нийгэм, хохирогчийг хамгаалах зорилгоор шүүхийн өмнөх шатанд хорьж саатуулах явдлыг эрүүгийн байцаан шийтгэх ажиллагааны онцгой арга хэмжээ болгож хэрэглэх ёстой.

6.2. Шүүхийн өмнөх шатанд хорьж саатуулахыг орлох бусад арга хэмжээг боломжийн хирээр аль болох эхэлж хэрэглэнэ. Шүүхийн хэлэлцүүлгээс өмнө хорьж саатуулах арга хэмжээ нь 5.1-д заасан зорилтыг биелүүлэхэд шаардагдах хэмжээнээс хэтрэх ёсгүй бөгөөд хүний нэр төрийг нь хүндэтгэж энэрэнгүй байдлаар хэрэглэгдэнэ.

6.3. Эрх зүйн зөрчил гаргагч шүүхийн өмнөх шатанд хоригдож саатуулагдсан тохиолдолд шүүх болон бусад хараат бус эрх бүхий байгууллагад давж заалдах эрхтэй.

III. ШҮҮХИЙН  ШАТ БА ТОГТООЛ ГАРГАХ

7. Нийгмийн судалгааны тухай илтгэлүүд

7.1. Хэрэв нийгмийн судалгааны тухай илтгэл хийх боломж байвал шүүхийн байгууллага нь эрх мэдэл бүхий албан тушаалтан, байгууллагаар илтгэл бэлтгүүлэн ашиглаж болно. Илтгэл нь эрх зүйн зөрчил гаргагчийн болон зөрчлийн шинж байдлын тухай нийгмийн мэдээллийг агуулсан байх ёстой.Түүнчлэн илтгэл нь тогтоол гаргахжурамд хамаарах зөвлөмж, мэдээллийг агуулсан байх болно.Илтгэл нь бодит үнэн материалд үндэслэн зохиогдох ба саналууд тодорхой илэрхийлэгдсэн байна.

8.  Шийтгэх тогтоол гаргах үндэслэл

8.1. Хорихоос өөр төрлийн арга хэмжээнүүдийг сонгох бололцоотой нөхцөлд шүүхийн байгууллага шийдвэр гаргахдаа эрх зүйн зөрчил үйлдэгчийг засан хүмүүжүүлэх шаардлаг, нийгмийн болон хохирогчийн ашиг сонирхлыг хамгаалах асуудлыг анхааралдаа авбал зохих бөгөөд хохирогч этгээдтэй шаардлагатай тохиолдолд зөвлөлдөж байгууштай.

8.2. Шийтгэх тогтоол гаргаж байгаа байгууллагууд хэргийг дараах байдлаар шийдвэрлэж  болно.

а/ Сануулах, зэмлэх, буруушаах зэрэг аман арга хэмжээ;

в/ Хариуцлагаас тэнсэн чөлөөлөх;

с/ Иргэний эрхийг нь хасах;

d/ Нэг удаагийн болон өдрийн торгуулиуд гэх мэт мөнгөн шийтгэлүүд, эдийн засгийн арга хэмжээнүүд;

е/ Хөрөнгө хураах болон эд хөрөнгө өмчлэх эрхийг нь хасах тогтоол;

f/ Хохирогчид эд хөрөнгийг нь буцааж өгөх болон хохирол төлөх тогтоол;

g/ Тэнсэн шийтгэл болон шийтгэлийг хойшлуулах;

h/ Хорихоос тэнсэн суллах болон шүүхийн хяналт;

i/ Нийгмийн тусгай хөдөлмөр хийлгэх тухай тогтоол;

j/ Тодорхой газарт заавал ирж бүртгүүлж байхболзол тогтоо;

k/ Гэрийн хорио;

l/ Хорихтой холбоогүй бусад арга хэмжээнүүд;

m/ дээр дурдсан арга хэмжээнүүдийг хослуулан хэрэглэх;

IV. ШИЙТГЭХ ТОГТООЛ ГАРСНЫ ДАРААХ ШАТ

9. Тогтоол гарсны дараах сонголтууд


9.1. Эрх бүхий байгууллага нь эрх зүйн зөрчил үйлдсэн этгээдүүд нийгэмд хэвийн  амьдралд түргэн эргэж ороход нь туслах, хорихоос татгалзах зорилгоор тогтоол гарсны дараа хорихоос өөр төрлийн арга хэмжээг сонгох өргөн боломжтой байна.


9.2. Шийтгэх тогиоол гарсны дараа дараах арга хэмжээг авч болно.


а/ Ажил сургалттай нь холбогдуулж чөлөөлөх;


c/ Хугацааг богиносгох;


e/ Уучлал үзүүлэх;


9.3. Тогтоол гарсны дараа хэрэглэх  арга хэмжээний тухай шийдвэр нь уучлалаас бусад тохиолдолдэрх зүйн зөрчил үйлдэгчийн  хүсэлтээр шүүхээр болон эрх бүхий хараат бус байгууллагаар хянан хэлэлцэгдэнэ.

9.4. Хорихтой холбоогүй арга хэмжээтэй холбоотой хөтөлбөрийг хэрэгжүүлэхийн тулд хорихоос чөлөөлөх аливаа хэлбэр нь аль болох түргэн хэлэлцэгдэнэ. 

Ү. ХОРИХТОЙ ХОЛБООГҮЙ АРГА

ХЭМЖЭЭГ БИЕЛҮҮЛЭХ НЬ

10. Хяналт

10.1. Дахин хэрэг зөрчил үйлдэх явдлыг багасгах, архаг болохоос сэргийлэх, түүнийг нийгмийн амьдралд түргэн оруулахад туслах замаар түүнийг дахин хэрэгт орооцолдох магадлалыг бууруулахад хяналтын зорилго оршино. 

10.2. Хэрэв хорихтой холбоогүй аль нэг арга хэмжээ нь хяналттай байна гэвэл тэр нь хуулиар тодорхойлогдсон тодорхой нөхцлийн доор эрх бүхий байгууллагаар гүйцэтгэгдэнэ.

10.3. Хорихтой холбоогүй тодорхой арга хэмжээний тухайд зөрчил гаргагчид туслахад чиглэсэн хяналтын болон харьцааны илүү үр ашигтай хэлбэрүүдийг тохиолдол бүрт тодорхойлж байвал зохино. Хяналт болон харьцаа  хандлагыг үе үе хянан хэлэлцэж шаардлагын хэмжээгээр засч залруулах хэрэгтэй. 

 10.4. Эрх зүйн зөрчил гаргагчид хэрэгцээтэй үед нь сэтгэл санааны, нийгмийн эд хөрөнгийн туслалцаа үзүүлэх ёстой ба нийгэмд хэвийн амьдралд эргэх орохыг нь хөнгөвчлөх, нийгэмтэй харьцаа холбоогоо бэхжүүлэхэд нь боломж олгох ёстой. 

11. Үйлчлэх хугацаа

11.1. Хорихоос өөр төрлийн арга хэмжээний үйлчлэх хугацаа хуульд зааснаар эрх бүхий байгууллагаас тогтоосон хугацаанаас илүү байх ёсгүй.

11.2. Хэрэв үр дүнгээ өгч байвал авсан арга хэмжээг хугацаанаас нь өмнө зогсоож болно. 

12. Болзол нөхцөл

12.1. Хэрэв эрх бүхий байгууллага нь зөрчил гаргагчид болзол тогтоосон бол тэр нь хохирогчийн болон зөрчил гаргагчийн эрх ашиг, нийгмийн сонирхлыг тооцох ёстой. 

12.2. Биелүүлбэл зохих болзлууд нь бодитой, тодорхой бололцооны хирээр аль болох цөөн байх ёстой бөгөөд эрх зүйн зөрчил үйлдсэн этгээд гэмт хэргийн зам руу буцаж орох магадлалыг багасгах ба түүний засран хүмүүжиж нийгэмдээ нэгдэх боломжийг нэмэгдүүлэхэд чиглэгдсэн байхын сацуу хохирогч этгээдийн эрэлт хэрэгцээг бодолцсон байвал зохино.

12.3. Хорихоос өөр төрлийн арга хэмжээг хэрэглэх эхний үе шатанд эрх зүйн зөрчил үйлдэгч этгээдэд түүний эрх үүргийг оролцуулан тухайн арга хэмжжэг хэрэглэх явдлыг зохицуулах болзлын талаах амаар болон бичгээр ойлгуулж тайлбарлана.

12.4. Болзол нь эрх зүйн зөрчил үйлдэгчийн олж буй үр дүнгээс хамаарч хуульд зааснаар эрх бүхий байгууллагаар өөрчлөгдөж болно.

13. Харьцах ажиллагаа

13.1. Ганцаарчилсан ажил, хамтарсан арга хэмжээ, эрх зүйн зөрчил үйлдсэн олон янз ангиллын этгээдүүдийн оршин суугаа газраар нь хэрэгжүүлэх хөтөлбөрүүд ба тусгайлсан харьцаа гэх зэрэг төрөл бүрийн аргыг эрх зүйн зөрчил үйлдэгчдийн эрэлт хэрэгцээнд илүү тохируулахын тулд боломжтой хэргүүд дээр хорихоос өөр төрлийн тухайн арга хэмжээнд тааруулан боловсруулвал зохино.

13.2. Зохих бэлтгэлтэй, ажлын туршлагатай мэргэжлийн ажилтнаар уг харьцаа гүйцэтгэгдэнэ.

14. Болзлыг зөрчих ба сахилга бат

14.1. Эрх зүйн зөрчил үйлдсэн этгээд мөрдвөл зохих болзлоо зөрчсөн тохиолдолд хорихоос өөр төрлийн арга хэмжээг өөрчлөх буюу хүчингүй болгож болно.

14.2. Хорихоос өөр төрлийн арга хэмжээг өөрчлөх буюу хүчингүй болгох шийдвэрийг эрх зүйн зөрчил үйлдэгч болон хяналт тавьж байсан ажилтнаас гаргаж өгсөн баримт сэлтийг сайтар судалсны үндсэн дээр эрх бүхий байгууллага гаргана.

14.3. Хорихоос өөр төрлийн арга хэмжээ нь амжилтгүй болбол энэ нь хорих ял хэрэлэхэд шууд хүргэхгүй.

14.4. Хорихоос өөр төрлийн арга хэмжээг солих буюу өөрчлөх тохиолдолд эрх бүхий байгууллага нь өөр төрлийн хорихоос бусад зохих арга хэмжээ тогтоохыг эрмэлзэнэ. Хорихтой холбоогүй өөр төрлийн арга хэмжээ олдоогүй тохиолдолд хорих арга хэмжээг хэрэглэж болно. 

14.5. Болзлыг зөрчсөн тохиолдолд эрх зүйн зөрчил үйлдэгчийг баривчлах болон хяналтын дор хорьж саатуулах эрх мэдлийг хуулиар тогтоох ёстой.

14.6. Хорихоос өөр төрлийн арга хэмжээг өөрчилсөн, хүчингүй болгосон тохиолдолд эрх зүйн зөрчил үйлдэгч шүүхийн болон эрх бүхий хараат бус бусад байгууллагад гомдол гаргах эрхтэй. 

Ү1. БОЛОВСОН ХҮЧИН

15. Боловсон хүчнийг ажилд авах нь

15.1. Боловсон хүчнийг ажилд авахдаа шашин шүтлэг, арьсны өнгө, хүйс, нас, хэл, улс төрийн болон бусад үзэл, үндэсний болон нийгмийн гарал үүсэл, эд хөрөнгийн байдал, төрсөн газар нутаг болон бусад байдлуудаар ялгаварлан гадуурхах ёсгүй. Боловсон хүчнийг авч ажиллуулах бодлого нь үндэсний зөвшилцөх бодлого ба хяналтанд байвал зохих эрх зүйн зөрчил үйлдэгсдийн төрөл ялгааг тооцож үзсэн байвал зохино. 

15.2. Хорихоос өөр төрлийн арга хэмжээг хэрэгжүүлэх үүрэг бүхий этгээд нь амьдралын туршлагатай боломжийн хирээр мэргэжлийн зохих бэлтгэлтэй, хувийн шинж чанараар тохирох хүн байвал зохино. Эдгээр шаардлагууд нь нарийн тодорхойлогдсон байх ёстой.

15.3. Мэргэшсэн боловсон хүчнийг тогтоон барихын тулд ажлын зохих нөхцөлд нь таарсан цалин хөлс, хөнгөлөлтөөр хангаж өгөх ба мэргэжлээрээ өсөх, албан тушаал дэвших өргөн боломжийг олгох ёстой.  

16. Боловсон хүчнийг бэлтгэх

16.1. Мэргэжлийн бэлтгэлийн зорилго нь нийгмийг хамгаалах, эрх зүйн зөрчил гаргагчийн эрхийг хангах, түүнийг засан хүмүүжүүлэх үүрэг хариуцлагыг боловсон хүчинд ойлгуулахад оршино. Түүнчлэн зохих байгууллагуудтай хамтран ажиллах шаардлага болон тэдгээрийн хувьд зохицуулалт хийх талаар сургалтаар ойлголт өгвөл зохино. 

16.2. Боловсон хүчин үүргээ гүйцэтгэж эхлэхээсээ өмнө хорихоос бусад төрлийн арга хэмжээний онцлог, хяналтын зорилго болон хорихоос өөр төрлийн арга хэмжээг хэрэглэх олон янзын хувилбарын талаар зохих сургалт хийсэн байвал зохино. 

16.3. Ажилд орсныхоо дараа боловсон хүчин нь мэргэжил дээшлүүлэх курс, үндсэн ажлаас хөндийрөхгүйгээр оролцох сургалтад хамрагдаж өөрийн мэдлэг, мэргэжлийн арга барилаа дээшлүүлж, төгөлдөржүүлнэ. Үүний тулд зайлшгүй нөхцөлөөр хангагдана. 

ҮI. САЙН ДУРЫНХАН БА ОЛОН НИЙТИЙН БОЛОМЖУУД

17. Олон нийтийн оролцоо

17.1. Олон нийтийн оролцоо нь хорихоос өөр арга хэмжээ авагдсан эрх зүйн зөрчил гаргагч, түүний гэр бүл, нийгмийн хоорондох холбоог бэхжүүлэх чухал хүчин зүйл ба гол нөөц бололцоо мөн учир олон нийтийн оролцоог урамшуулбал зохино. Энэ нь эрүүгийн байцаан шийтгэх байгууллагын хүчин чармайлтыг сэлбэх ёстой. 

17.2. Олон нийтийн оролцоог нийгмийн сонирхлыг хамгаалах хэрэгт нийгмийн гишүүдээс оруулж байгаа хувь нэмэр гэж үзвэл зохино.

18. Нийгмийн ухамсар ба хамтын ажиллагаа

18.1. Хорихоос өөр төрлийн арга хэмжээг дэмжихэд нь засгийн газрын байгууллагууд, хувийн сектор болон иргэдийг хөхүүлэн дэмжвэл зохино.

18.2. Хорихоос өөр төрлийн арга хэмжээг хэрэглэх хэрэгт олон нийтийн орлоцоо зайлшгүй чухал гэдгийг ухамарлуулах зорилгоор онол практикын бага хурал, семинар, симпозиум бусад арга хэмжээг байнга зохион байгуулж байгууштай.

18.3. Хорихоос өөр төрлийн арга хэмжээг өргөн хэрэглэх болон эрх зүйн зөрчил үйлдэгсдийг нийгэмд буцаж ороход чиглэгдсэн үйл ажиллагааг нэмэгдүүлэхэд чиглэгдсэн иргэдийн ажил хэрэгч үзэл хандлага бий болгохын тулд олон нийтийн мэдээллийн бүх төрлийн хэрэгслийн ашиглах ёстой.

18.4. Олон нийтийн байгууллага нь хорихоос өөр төрлийн арга хэмжээг хэрэгжүүлэхэд чухал үүрэг гүйцэтгэдэг гэдгийг нь олон нийтэд ойлгуулахын тулд бүх хүчээ төвлөрүүлэх ёстой.

19. Сайн дурынхан

19.1. Сайн дурынхныг сайтар сонгож, тухайн ажил дахь сонирхол, тэдний хүсэл эрмэлзлэлийг харгалзан ажилд авна. Тэд тодорхой үүрэг гүйцэтгэхийн тулд зохих бэлтгэл хийх ёстой ба эрх бүхий байгууллагад хандаж заавар, зөвлөмж, туслалцаа авах боломжоор хангагдсан байвал зохино. 

19.2. Сайн дурынхан өөрийнхөө боломж, эрх зүйн  зөрчил гаргагчийн хэрэгцээнээс хамаарч тэдэнд зайлшгүй туслалцаа үзүүлж, зөвлөгөө өгч, нийгэмтэй илүү утга төгөлдөр харьцаа тогтооход нь эрх зүйн зөрчил үйлдэгчийг болон тэдний гэр бүлийг хөхүүлэн дэмжих учиртай.

19.3. Сайн дурынхан өөрийнхөө үүргийг гүйцэтгэх үеийн нийгмийн хариуцлагын болон бие эрхтэн нь гэмтэх, гэнэтийн ослын эсрэг даатгагдсан байх ёстой. Тэдэнд өөрсдийнхөө ажил үүргийг гүйцэтгэж байхад учирсан зөвшөөрөгдсөн зардал эргэж төлөгдөнө. Тэд нийгмийн тусын тулд хийж буй ажлынхаа төлөө нийгмийн зүгээс талархал хүлээнэ. 

20. Судалгаа шинжилгээ, төлөвлөлт, бодлого

боловсруулах ба дүгнэх нь.

20.1. Төлөвлөлтийн ажлын чухал хэсэг гэдэг талаас нь эрх зүйн зөрчил үйлдэгсдэд хорихоос өөр төрлийн арга хэмжээ хэрэглэх талаар судалгаа шинжилгээ явуулахыг зохион байгуулах болон хөгжүүлэн дэмжихэд иргэд болон хувь хүн байгууллагыг хамруулах талаар хүчин чармайлт гаргавал зохино. 

20.2. Үйлчлүүлэгчид практик ажилтнууд, нийгмийн зүтгэлтнүүд болон удирдах ажилтнуудын өмнө тулгарч буй асуудлуудыг тогтмол судлан шинжилж байх ёстой. 

20.3. Эрх зүйн зөрчил үйлдэгсдэд хорихоос өөр төрлийн арга хэмжээ хэрэглэж байгаа талаар мэдээлэл цуглуулах, дүн шинжилгээ хийхийн тулд судалгаа шинжилгээ - мэдээллийн тогтолцоог эрүүгийн байцаан шийтгэх системийн дотор нь байгуулбал зохино. 

21.Бодлого ба хөтөлбөр боловсруулах

21.1. Хорихоос өөр төрлийн арга хэмжээнүүдийн хөрөлбөр нь үндэсний хөгжлийн хүрээн дэх эрүүгийн байцаан шийтгэх системийн салшгүй элементийн шинж чанартайгаар төлөвлөгдөн хэрэгжиж байх ёстой.

21.2. Хорихоос өөр төрлийн арга хэмжээг илүү үр дүнтэйгээр хэрэглэх зорилгоор тогтмол дүгнэх нь зүйтэй.

21.3. Хорихоос өөр төрлийн арга хэмжээг хэрэглэж буй практик, үр дүн, түүний зорилгыг үнэлж дүгнэхийн тулд үечилсэн тойм хийж байх нь зүйтэй.

22. Холбогдох байгууллага ба арга

хэмжээний холбоо харилцаа

22.1. Хорихоос бусад төрлийн арга хэмжээг хариуцан хэрэгжүүлдэг албад, эрүүгийн байцаан шийтгэх системийн бусад салбар болон эрүүл мэнд, орон байр, боловсрол, ажил хөдөлмөр эрхлэлт ба олон нийтийн мэдээллийн хэрэгсэл зэрэг салбар  дахь засгийн газрын болон засгийн газрын бус нийгмийн хөгжил, халамжийн байгууллагуудын хооронд янз бүрийн түвшинд холбоо харилцаа тогтооход түслах зохих тогтолцоог хөгжүүлбэл зохино.
23 .Олон улсын хамтын ажиллагаа

23.1. Хорихоос өер төрпийн арга хэмжээг хэрэглэх салбарт шинжлэх ухааны хамтын ажиллагааг улс хооронд хөгжүүлэхэд хүчин чармайлт тавих ёстой.

НҮБ-ын гэмт хэргээс урьдчилан сэргийлэх ба эрх  зүйн зөрчил үйлдэгсдэд хандах хүрээлэнгүүдээр дамжуулан НҮБ-ын Ерөнхий нарийн бичгийн дарга нарын газрын Нийгмийн хөгжил ба  Хүмүүнлэгийн төвийн Гэмт хэргээс урьдчилан сэргийлэх ба эрх зүйн зөрчил үйлдэгсэдтэй харьцах салбартай нягт хамран ажиллаж хорихоос  бусад төрлийн   арга   хэмжээний   талаар судалгаа шинжилгээ, сургалт болон мэдээлэл солилцоог гишүүн улсуудын дунд бэхжүүлбэл зохино. 
23.2. Хорихоос өөр төрлийн арга хэмжээнүүдийг хэрэглэх хүрээг өргөсгөх тэдгээрийг тэнссэн болон тэнсэн суллагдсан эрх зүйн зөрчил үйлдэгсдэд тавих хяналтыг шилжүүлэх тухай үлгэрчилсэн гэрээний дагуу үндэсний хил хязгаар дамжуулан хэрэглэхийг хөхүүлэн дэмжих үүднээс хууль тогтоомжийн байдлыг харьцуулан судлах, зөвшилцөх ажлыг үргэлжлүүлж хийх нь зүйтэй. 

